               9.   Fermentlərin kənd  təsərrüfatında və   
                              sənayedə əhəmiyyəti

	Enzimologiya elminin nailiyyətləri  indi insan fəaliyyətinin hər bir sahəsini əhatə edir . Hələ insanlar lap qədimdən istər bitkiçilik ,istər heyvandarlıq, sağlamlığı ilə əlaqədar məsələlərdə fermentlərlə  (mayalarla) maraqlanmışdır.İstər yeyinti sənayesi (çörəkbişirmə , şərabçılıq, ət sənayesi  və s.),istərsə də başqa sahələrdə fermentlərdən geniş istifadə edilmişdir.Məsələn , çörəkbişirmə  sənayesində nişastanın hidrolizini sürətləndirmək və xəmirin keyfiyyətini yaxşılaşdırmaq məqsədilə amilazadan ( maya ) istifadə edilir . uşaq yeməkləri hazırlanarkən ərzaq maddələrinə karbohidrat və zülaların həzmini yaxşılaşdırmaqdan ötrü amilaza və eləcə də proteinazalar qatılır.
	Konservləşdirmə sənayesində müxtəlif ət məhsullarının  keyfiyyətinio yaxşılaşdırmaq üçün proteinazalardan istifadə olunur. Şərabçılıq sənayesində meyvə şirələrinin hazırlanmasında proteinazalardan və bakterial mənşəli qıcqırma fermentlərindən istifadə olunur . Gönü tükdən təmizləmək məqsədilə dəri sənayesində spesifik fermentlərdən ,  aşı maddələrindən istifadə olunur. Toxuculuq sənayesində lifləri ağartmaq məqsədi ilə əvvəlcə onları amilaza vasitəsi ilə nişastadan təmizləyirlər. Müasir dövrdə biotexnologiyanın yüksək tərəqqisi ilə əlaqədar olaraq fermentlərin sənaye miqyasında daha geniş tədqiqinə zərurət yaranmışdır. Bu sahədə böyük tərəqqiyə nail olunmuşdur. 
	Fermentlərin müxtəlif suda həll olmayan nümayəndələri immobilizasiya olunur ( latınca  immobilization – hərəkətsizləşdirmə , təsbitetmə deməkdir ) . Bu məqsədlə fermentlərin həll olmayan material adsorbsiya olunması , gel hissəciklərinin daxilinə ferment molekulları yeritmək ,həll olmayan materialla ferment molekulu arasında kovalent rabitə yaratmaq , yaxud ferment molekullarını bir-birinə caıamaqla poliferment kompleksi yaradılır. Bax beləcə fermentlə kimyəvi rabitə yaratmaq üçün polipeptidlərdən , poliakrilamiddən , sellüloza törəmələrindən , nişastadan ,aqar-aqardan istifadə etmək mümkündür. İmmobilizasiyaedici materialla birləşən fermentlərin substratla kontaktı çətinləşir. Buna  görə onların katalitik fəallığı adi fermentlərdən zəif olur.
	Buna baxmayaraq immobilizasiya olunmuş fermentlərin adi fermentlərə nisbətən müəyyən üstünlükləri vardır , həll olmayan fermentləri reaksiya mühitindən ayırmaq və yenidən istifadə etmək mümkündür , çünki orqanizm daxilinə yeridilən immobilizasiya edilmiş fermentlər yeridildikləri sahədə uzun müddət öz təsirini saxlaya bilirlər.Məsələn fibrinolizinin aktivatorları immobilizasiya edilmiş preparatın ( streptodekaza ) xüsusi üsulla damarların tromboz olan sahəsinə yeridildikdə , qanın ümumi fibrinolitik fəallığını dəyişmədən , bilavasitə tromba təsir göstərmək xüsusiyyətinə malikdir.İmmobilizasiya edilmiş fermentlərin müxtəlif növlərindən sənayedə və kənd təsərrüfatında  da istifadə edilir . Məsələn laktozaya qarşı irsi dözülməzliyi olan uşaqlara pəhriz ərzaqı hazırlamaq məqsədilə südün tərkibində laktozanın miqdarını azaltmaq üçün β –qalloktozidaza  fermentinin təsirindən istifadə olunur . Bu üsulla hazırlanan laktozasız südü  dondurulmuş vəziyyətdə adi südü dondurulmuş  vəziyyətdə adi südə nisbətən uzun müddət saxlamaq mümkündür . İmmobilizasiya edlimiş fermentlər vasitəsilə sellülozanı hidroliz edib , qlükozaya çevirmək üsulu işlənib hazırlanmışdır.  Əczaçılıq sanayesində  immobilizasiya edilmiş fermentlərin köməyi ilə müxtəlif preparatlar , vitaminlər və digər qiymətli dərman maddələri əldə olunur. 






















                 10.Fermentlərin tibbdə əhəmiyyəti 

	Müasir dövrdə istənilən orqanizmin fəaliyyətini minlərlə kimyəvi reaksiyaların tənzimlənməsini həyata keçirən  fermentlərsiz təsəvvür etmək olmaz . Ona görə də  orqanizmdə istənilən normal funksiyanın pozulmasının əsasında  mübadilə proseslərinin dayandığı məlumdur. Fermentlərin funksiyasının pozulmasına fermentopatiya  deyilir .Bu nöqteyi nəzərdən bir çox xəstəliklərin əsasında ferment fəallığının dəyişilməsi durur. Ona görə də tibbi enzimologiyada belə bir təsnifat aparılır :
1) Fermentlərin çatışmazlığı ilə əlaqədar olan enzimopatologiya
2) Enzimodiaqnostika  - fermentlərdən diaqnostik məqsədlər üçün istifadə olunması .
3) Enzimoterapiya – fermentlərdən müalicə məqsədilə istofadə edilməsi .

Tibbi enzimologiyanın enzimopatologiya şöbəsində xəstəliklərin inkişafında ferment fəallığının və sintezinin pozulma mexanizmlərinin araşdırılmasından bəhs olunur . Fermentlərinin fəallığının pozulmasının bir sıra məqamları vardır . Bu zaman ilk əvvəl ferment sintezi  mühasirəyə alınır , sonra ferment fəallığı aşağı düşür və nəhayət ferment fəallığına təsir göstərən sistemlərin və biokimyəvi reaksiyaların pozulması baş verir .
	Ferment təşkil edən zülal molekulunda , gen mutasiyaları ilə əlaqədar olaraq dəyişikliklər baş verir . Bu istər amin turşu ardıcıllığının pozulması və istərsə də bir amin turşunun başqası ilə əvəz olunması ilə baş verə bilər . Nəticədə molekulların fiziki kimyəvi xüsusiyyətlərində ciddi dəyişiklik baş verir . ferment molekulunun izoelektrik nöqtəsi dəyişikliyə məruz qalır .
	Fermentlərin irsi çatışmazlıqları ilə əlaqədar orqanizmdə maddələr mübadiləsində hansı mərhələdə isə pozulmalar ciddi çatışmazlıqlarla nəticələnir.
	Bu çoxmərtəbəli bir prosesi sxematik olaraq belə göstərmək olar :
   
                             E    E2     E3 
			S →A→B→C...

Bu sxemdə məsələn E2- nin fəallığının pozulması toxumalarda mübadilə prosesinin mühasirəyə alınması ilə  bağlı əmələ gələn maddə mübadilədə sərf olunmayan maddə olduğu üçün toksikozluq yaradır . Məsələn, fenilketonuriya  oliqofreniya  xəstəliyi zamanı fenilalaninin tirozinə çevrilməsi mümkün olmur və s. Tibbi enzimologiyanın ən mühüm sahələrindən biri də enzimodiaqnostikadır . xəstəliklərə diaqnoz qoyularkən fermentlərlə aparılan iş mühüm əhəmiyyət kəsb edir . 
	Qanda və sidikdə korbomidin ( sidik cövhəri )miqdarının təyin edilməsi zamanı ureaza fermentinin fəallığından istifadə olunur. Bu məqsədlə tədqiq olunan materialın tərkibində olan sidik cövhəri ureaza təsirinə uğradılır və sonra əmələ gələn ammoniakın miqdarı təyin olunur , alınan nəticəyə görə sidik cövhərinin miqdarı müəyyən olunur. 
	Enzimodiaqnostikada bioloji mayelərdə fermentin fəallığının dəyişilməsinə əsaslanan diaqnostik üsulları da mövcuddur . 
	Plazmada fermentlərin fəallığı onların hüceyrə membranından hansı sürətlə keçməsindən asılıdır. Hüceyrə membranından çətinliklə keçən fermentlərin plazmadakı miqdarı az olur . Membranları asanlıqla dəf edə bilən fermentlər isə plazmada çox olur. Əlbəttə ki , fermentlər bütün toxumalarda eyni sürətlə , eyni miqdarda sintez olunmurlar . Məsələn onların bir qrupu qaraciyərdə , digəri ürək əzələsində , başqa birisi isə eninəzolaqlı əzələdə və böyrəklərdə daha artıq sürətlə sintez olunur. Beləliklə , plazmada və ya digər orqanospesifik ferment fəallığının müəyyənləşdirilməsi klinik diaqnostika üçün böyük əhəmiyyət kəsb edir . 
	Miokard infarkti zamanı qan serumunda ürək əzələsi üçün spesifik olan kreatinfosfokinaza , aspartatamintransferaza ,laktatdehidrogenaza fermentlərinin fəallığı normadan artıq olur. 
	Tibbi enzimologiyanın enzimoterapiya adlanan sahəsində fermentlərin müalicə məqsədi ilə tətbiq olunmasından bəhs olunur. Əlbəttə təbabət tarixində hələ xalq təbabəti üsullarının çox qədim zamanlardan tətbiqi ilə əlaqədar məlumatlar vardır . Məsələn çətin sağalan yaraların müalicəsində toyuq mədəsinin qurudulmuş və xırdalanmış selikli qişasından istifadə olunur .Lakin müasir dövrdə tətbiq olunan fermentlərin sayı çox-çox artmış onların təmiz kristal halda əldə edilməsi mümkün olmuşdur. 
	Bəzi heyvan mənşəli tripsin , ximotropsin ,ximopsin fermentlər , eləcə də mikrob mənşəli proteazalar  ( terriltin )  çətinliklə sağalan xoralı-nekrotik xəstəliklərin müalicəsi zamanı tətbiq edilir . 


